
Ro-ràdh
Tapadh leibh airson ùidh a nochdadh ann an dreuchd Leasaiche Foghlaim agus Ionnsachaidh aig Bòrd na Gàidhlig. Bu chòir do thagraichean a bhith ann an Gàidhlig air an fhoirm a tha an lùib seo, agus feumaidh iad a bhith aig Bòrd na Gàidhlig ro 5.00f  Dihaoine 17mh Sultain 2010 air post-dealain no tron phost gu oifisean a’ Bhùird ann an Inbhir Nis. Thèid dèiligeadh leis na h-iarrtasan, a bu chòir a bhith air an comharrachadh le “Dìomhair – Post LFI”, ann an dìomhaireachd. 
Chuireadh Bòrd na Gàidhlig fàilte air tagraidhean airson na dreuchd air bunait mhaireannach làn-ùine. Ach, bheachdaicheadh sinn air molaidhean fo-fhastaidh cuideachd, agus ma tha sibh airson sin, tha e deatamach gum bi cead agaibh bhon fhastaiche làithreach agaibh mar a bhios iomchaidh, mus tig sibh gu agallamh. Tha na sgrìobhainnean co-cheangailte ris a’ phròiseas-iarrtais seo mar a leanas:
1. Foirm-iarrtais, an lùib seo;
2. Dealbh Obrach agus Sònrachadh Pearsanta, an lùib seo; 
3. Foirm Co-Ionnanachd Chothroman, an lùib seo;

4. Plana Nàiseanta na Gàidhlig – faic làrach-lìn a’ Bhùird 

air www.gaidhlig.org.uk
Tha fiosrachadh cudromach air làrach-lìn Bhòrd na Gàidhlig cuideachd mun obair a tha sinn a’ coileanadh.  
Bòrd na Gàidhlig – Bun-fhiosrachadh 
1.
’S e Buidheann Poblach Neo-Roinneil (NDPB) reachdail a th’ ann am Bòrd na Gàidhlig, a chaidh a stèidheachadh fo Achd na Gàidhlig (Alba) 2005. ‘S e am bòrd nàiseanta airson Gàidhlig le dleastanas a chum na Gàidhlig a dhìon san àm ri teachd ann an Alba agus ann an àiteachan eile. Tha a leithid eile de bhuidhnean sa Chuimrigh, ann an Èirinn agus gu h-eadar-nàiseanta far a bheil gleidheadh mion-chànanan a tha lag na phrìomhachas poileasaidh poblaich. 
2.
Tha glòir-mhiannan soilleir aig Ministearan na h-Alba don Ghàidhlig ann an Alba, agus tha dòchas a cheart cho àrd aig a’ choimhearsnachd Ghàidhlig. Gus na glòir-mhiannan sin a liubhairt, tha am Bòrd air ath-bhreithneachadh agus ath-structaradh a ghabhail os làimh o chionn ghoirid air a dhleastanasan làithreach agus an luchd-obrach. Tha Ceannard ùr air fhastadh o chionn ghoirid a bhios a’ dol don dreuchd air 1 Sultain. Bha Rosemary Ward ann an dreuchd an Leasaiche Foghlaim agus Ionnsachaidh, agus dh’fhàg i san Ògmhios airson dreuchd mar Stiùiriche air Comhairle nan Leabhraichean. Tha an Leasaiche mar bhall den Àrd-Sgioba Stiùiridh aig a’ Bhòrd le uallaichean sònraichte a thaobh amasan agus dleastanasan Foghlaim a’ Bhùird a liubhairt. Tha an dreuchd seo ag iarraidh neach aig a bheil na glòir-mhiannan ceudna agus aig a bheil comas air cur ri obair stiùiridh corporra a’ Bhùird.
Adhbhar agus Dleastanasan BnG
3.
Fo Achd na Gàidhlig, ’s e prìomh dhleastanasan Bhòrd na Gàidhlig a bhith:
· ag adhartachadh gu dìreach (agus a’ cur taic ri adhartachadh le buidhnean eile) cleachdadh agus tuigse de chànan, foghlam agus cultar na Gàidhlig;
· mar phrìomh chomhairliche ùghdarrasail cothromach do Mhinistearan na h-Alba a thaobh cànan, foghlam agus cultar na Gàidhlig, a’ gabhail a-steach sgrùdadh air  iomairtean don Ghàidhlig an taobh a-staigh Cairt Eòrpach nan Cànanan Roinneil no Mion-Chànanan 1992. Tha seo a’ toirt àite sònraichte don Bhòrd ann an cruthachadh poileasaidh don Ghàidhlig; 
· a’ comhairleachadh bhuidhnean poblach, agus iadsan a tha an urra ri liubhairt sheirbheisean poblach, air mar a bu chòir cànan, foghlam agus cultar na Gàidhlig a bhith air am beachdachadh agus air an amalachadh ann an liubhairt sheirbheisean poblaich; 
5. Tha an Achd ag iarraidh air a’ Bhòrd Plana Gàidhlig Nàiseanta a dheasachadh agus ùrachadh (gach 5 bliadhna), a’ mìneachadh mar a bhios na dleastanasan sin air an coileanadh gu soirbheachail le Bòrd na Gàidhlig agus buidhnean eile, an taobh a-staigh ‘Frèam Coileanaidh Nàiseanta’ Riaghaltais na h-Alba fhèin, tro amasan agus targaidean SMART. Dheasaich am Bòrd Plana Gnìomha (Ginealach Ùr na Gàidhlig) o chionn ghoirid do Mhinistearan, le molaidhean a thaobh co-òrdanachadh cheumannan sònraichte gus àireamhan luchd-labhairt na Gàidhlig a mheudachadh thar nan 18 mìosan a tha romhainn, agus tha Foghlam agus Ionnsachadh aig cridhe a’ Phlana Gnìomha seo.
Builean Riatanach
5.
’S e na prìomh bhuilean a tha Ministearan na h-Alba a’ dùileachadh bho Bhòrd na Gàidhlig:
· Meudachadh air an àireamh de dhaoine air feadh Alba as urrainn Gàidhlig a chleachdadh agus a thuigsinn. Aig toiseach na 20mh linn, bha mu 250,000 luchd-labhairt na Gàidhlig ann an Alba. Thaisbein àireamh-sluaigh 2001 gu bheil mu 60,000 luchd-labhairt ann a-nis ged a tha luaths a’ chrìonaidh air fàs nas maille. Tha na h-adhbharan airson crìonadh cànain iomadh-fhillte, agus ’s e pàirt riatanach de dhleastanas BnG tuigsinn dè ‘dh’obraicheas’ ann an casg / tilleadh a’ chrìonaidh seo, agus eadar-theachdan èifeachdach a leasachadh air bunait fianais / deagh chleachdadh ann an àiteachan eile, airson dèiligeadh leis. 
· Meudachadh air ruigsinneachd ann an Alba agus ann an àiteachan eile, air cànan (tro fhoghlam agus cothroman ionnsachaidh fad-beatha) agus cultar na Gàidhlig.

Cumhachdan agus innealan liubhairt 
6.
Tha cumhachdan cudromach reachdail aig Bòrd na Gàidhlig gus cuideachadh le liubhairt a’ Phlana Nàiseanta.  
· Sa chiad àite, tha e cunntachail gus dèanamh cinnteach gum bi raon de bhuidhnean poblach a’ cur ris a’ Phlana Nàiseanta le bhith a’ toirt gu buil agus a’ liubhairt Planaichean Gàidhlig. Tha e a’ dèanamh seo tro shealladh ro-innleachdail a thaobh nam buidhnean poblach aig a bheil comas an t-àite as èifeachdaiche a ghabhail ann an adhartachadh cleachdadh agus tuigse don chànan, foghlam agus cultar na Gàidhlig. Tha brathan reachdail a’ dol a-mach gu na buidhnean sin bhon Bhòrd (mar phàirt de phrògram leantalach) ag iarraidh orra Plana Gàidhlig a dheasachadh a mhìnicheas mar a bhios iad ag amalachadh Gàidhlig ann an liubhairt an seirbheisean. ’S e meudachadh air cleachdadh na Gàidhlig a’ phrìomh bhuil a thathar a’ dùileachadh bho liubhairt èifeachdach Plana Gàidhlig. 
· Tha dleastanas reachdail aig a’ Bhòrd ann am measadh agus sgrùdadh liubhairt nam Planaichean Gàidhlig, agus bidh am Bòrd a’ coimhead ri dèanamh cinnteach gun deasaich agus gun liubhair buidheann poblach a Phlana Gàidhlig an taobh a-staigh nan raoin-ama riatanaich agus a rèir nan ìrean mathais a tha air am mìneachadh sa Stiùireadh Nàiseanta.  
· Dh’fhaodadh gun deasaich agus gun cuir am Bòrd a-steach Stiùireadh air mar a tha foghlam Gàidhlig air a sholarachadh agus air a leasachadh nas fhaide, gu na Ministearan airson aonta, gus dìon a’ chànain don àm ri teachd a thèarainn. Feumaidh ùghdarrasan foghlaim urram a thoirt don Stiùireadh seo. 
· Mu dheireadh, tha Bòrd na Gàidhlig a’ maoineachadh raon de bhuidhnean treas phàrtaidh às leth Riaghaltas na h-Alba, gus prìomhachasan a’ Phlana Nàiseanta a liubhairt agus gnìomhachdan eile, a’ gabhail a-steach Ginealach Ùr na Gàidhlig, a tha ag adhartachadh cleachdadh agus tuigse don Ghàidhlig. 
Am Buidheann
 7.
Tha Bòrd na Gàidhlig gu làithreach stèidhichte ann an Inbhir Nis. Tha 18 luchd-obrach ann a-mach à làn-sgioba de 20, agus Bòrd-stiùridh neo-ghnìomha (am ‘Bòrd’) air a bheil a h-aon deug de bhuill, agus an Cathraiche. De na 11 buill, tha 3 dreuchdan bàn aig an àm seo a bhios air an lìonadh sna mìosan a tha romhainn. Tha dreuchdan neo-ghnìomha gan cur an àite don Bhòrd le Ministearan na h-Alba, agus tha dreuchdan luchd-obrach gan cur an sàs leis a’ Bhòrd fhèin ged a tha dreuchd a’ Cheannaird fo ùmhlachd aonta bho na Ministearan.  ’S e £5.4M am buidseat obrachaidh, a tha a’ gabhail a-steach £300 mìle a bharrachd airson ath-structaradh air an taobh a-staigh  agus a tha a-nis crìochnaichte. Tha an structar ùr a’ tairgsinn cothrom don Cheannard ùr agus a sgioba a bhith a’ stiùireadh agus a’ treòrachadh sgioba ùr làidir. 

8.        ’S e am prìomhachas làithreach aig Bòrd na Gàidhlig na tha air a liubhairt tron Phlana Nàiseanta gu ruige seo a dhaingneachadh, agus a bhith a’ cur am feabhas liubhairt air cinn-uidhe a’ Phlana Nàiseanta agus molaidhean nam Ministearan anns a’ Phlana Gnìomha, Ginealach Ùr na Gàidhlig, gu h-àraid le bhith a’ meudachadh na h-àireimh de luchd-labhairt na Gàidhlig san àm ri teachd, gu h-àraid le bhith a’ togail agus a’ cumail  suas mhodhan co-obrachaidh èifeachdach le buidhnean eile. Gus seo a choileanadh, tha e an crochadh air Bòrd na Gàidhlig creideas agus earbsa a chumail le buidhnean eadar-mheasgte le ùidh ionmhasail, a’ gabhail a-steach buidhnean Gàidhlig agus buidhnean eile le ùidh; àrd-riaghaltas agus riaghaltas ionadail agus raon poblach na h-Alba anns an fharsaingeachd; buidhnean acadaimigeach; agus buidhnean mion-chànan aig ìre na Rìoghachad Aonaichte agus ìre eadar-nàiseanta. 
9.
Tha am Bòrd aig an àm seo a’ cuimseachadh air ìrean mathais àrda de riaghladh corporra, ionracas ionmhasail agus co-dhùnadh follaiseach a chumail suas. Tha obair ga chur an gnìomh gus planadh corporra agus modhan coileanaidh ath-bhreithneachadh agus ath-ùrachadh, a thuilleadh air structaran riaghlaidh. Tha leth-bhreac den structar ùr, a thàinig gu bith air 1 Dàmhair 2009, an lùib seo airson fiosrachadh.

 Tuarastal agus Cumhachan is Cùmhnantan 
’S e prìomh eileamaidean a’ phasgain tuarastail:
1. Bun-tuarastail £43,736 - £52,595 – a tòiseachadh aig £43,736
2. Sgeama peinnsein: tha am Bòrd na bhall de Mhaoin Peinnsein Chomhairle na Gàidhealtachd.
3. Tha Sgeama Pàighidh Co-cheangailte ri Coileanadh ga cur ri chèile aig an àm seo, agus gheibhear fiosrachadh mionaideach mun Sgeama às dèidh fastadh don dreuchd. 
4. Dh’fhaodadh cosgaisean imrich a bhith air am pàigheadh, ma bhios sin iomchaidh a rèir poileasaidh làithreach a’ Bhùird. 
5. Tha am Bòrd a’ coileanadh seachdain obrach de 37 uairean a thìde agus tha uairean sùbailte gan cleachdadh. Tha an luchd-obrach uile airidh air fòrladh de 25 làithean sa bhliadhna agus 10.5  Làithean Poblach. 
6. Beachdaichidh sinn air rèiteachadh a thaobh fo-fhastadh, ach feumaidh tagraichean le cuireadh gu agallamh a tha airson fo-fhastadh, aonta an fhastaiche làithreach fhaotainn mus tigear gu agallamh. 

7. Tha poileasaidh sùbailte aig a’ Bhòrd a thaobh suidheachadh dhreuchdan. Ged a tha an dreuchd seo stèidhichte ann an oifisean a’ Bhùird ann an Inbhir Nis, thèid beachdachadh air rèiteachaidhean eile a tha iomchaidh is freagarrach,  ann an cùisean far nach eil tagraiche comasach air imrich a dh’Inbhir Nis. 
Na h-ath cheumannan
Tha an clàr-ama a tha san amharc mar a leanas, ach tha sinn a’ daingneachadh an amais air an neach as fheàrr airson na dreuchd fhastadh, agus mar sin dh’fhaodadh cinn-latha a bhith sùbailte gus feumalachdan thagraichean a ghabhail a-steach:  
1. Iarrtasan a-staigh ro 5.00f Dihaoine 17 Sultain 2010.
2. Geàrr-liostadh air na tagraichean san t-seachdain a’ tòiseachadh 20 Sultain 2010.  
3. Agallamh le pannal agallamhan a’ Bhùird anns an t-Sultain no toiseach na Dàmhair ann an Inbhir Nis.  Dh’fhaodadh gum bi agaibh ri taisbeanadh a dhèanamh don phannal air cuspair a bhios air a chlàradh dha na tagraichean air a’ gheàrr-liosta.
Bidh 3 riochdairean bhon Bhòrd air a’ Phannal. 
4. Thèid co-dhunadh air fastadh cho luath ’s a ghabhas às dèidh na h-agallaimh. 
Fiosrachadh a tha sinn a’ faotainn bhuaibhse 

1. Ur foirm-iarrtais air a lìonadh agus foirm sgrùdaidh co-ionnanachd chothroman;

2. Cunntas-beatha (CV) a’ solarachadh tuilleadh fiosrachaidh mun fhoghlam agus mun t-saoghal obrach agaibh. Tha roghainn agaibh leis an seo, ma tha sibh den bheachd gu bheil am fiosrachadh riatanach san fhoirm-iarrtais. 
3. Daingneachadh air ur comais agallamh a fhrithealadh aig deireadh na Sultaine / toiseach na Dàmhaire ann an Inbhir Nis.
4. Bu chòir don Fhoirm Iarrtais còmhla ri fiosrachadh eile agus Foirm Co-ionnanachd Chothroman a bhith air an cur a-steach tron phost, agus air an comharrachadh le “Dìomhair – LFI” gu Iain Aonghas MacAoidh, Ceannard, Bòrd na Gàidhlig, Darach, Inbhir Nis IV2 7PA, no air post-d gu iaina@gaidhlig.org.uk ro 5f Dihaoine 17 Sultain 2010.
Mòran taing.
Bòrd na Gàidhlig
An Lùnastal 2010

